
				Ĉi tiu paĝo ne estas provlegita

Kurante ĉirkaŭprene, unu ĉe alia,

Du spiritoj en regnon de la eterneco,

Ni briligu en mondo, la malhela nia,

   Stelaran vojon de la estonteco.

Mi volas vian scion ankaŭ ekposedi,

Kiel ĵuron konservi ĉiun vian vorton,

Kun vi mi volas revi, sopiri kaj kredi

   La nerompeblan, la spiritan forton ...

"Mi amas", tio diras: mi volas partigi

Kun vi maldolĉan panon de peno, doloro;

Al malĝoja — okulojn mi volas gajigi,

   Esti la ŝildo de via honoro.

Sur via brust' mi estos blanka rozofloro,

Ardanta per mistera flameto radia;

Mi volas esti kiel rubin'-sigelilo,

   Sur senparola kara buŝo via.

Forgesite, mi volas vivi en trankvilo

En ia mond-angulo, sed al vi komuna ...

Kaj al nia ideto, super la lulilo,

   Kanti kantetojn en nokto senluna.


* * *

"Mi amas!" tio diras: spirito libera!

Mi ne volas flugilojn ligi viajn helajn,

Nek forĝi vin al zorgo malvasta, mizera;.

Vin, kiu kvazaŭ aglo kutimis al kuroj,

Supren, laŭ pensoflugo, en altojn ĉielajn,.

   Por plekti neston tie en lazuroj.

